
 

Ilinniartitaaneq 

2014-imi ilinniaqqinnerit 

Ukiut qulit kingulliit ingerlanerini amerliartuinnartut nunatsinni 

ilinniaqqittalerput. Ukiut qulit ingerlanerini Kalaallit Nunaanni ilinniartut 

amerliartuinnavissimapput, ingammik akunnattumik sivisissusilimmik 

linniaqqittut eqqarsaatigalugit. 

2014-ip naalernerani ilinniaqqittut 1.294-iupput. Ilinniaqqittut 62 pct.-ii 

Kalaallit Nunaanni ilinniakkamik ingerlatsipput. Kalallit Nunaanni 

ilinniaqqittut amerlanersaat professionsbachelorinngorniartuupput.  

2014-imi 196-it ilinniaqqinnertik naammassivaat taakku 60 pct.-iisa Kalaallit 

Nunaanni ilinniaqqinnertik naammassivaat. 

Kalaallit Nunaanni ilinniaqqittut amerlipput  

Ukiut qulit kingulliit ingerlanerini Kalaallit Nunaanni avataanilu ilinniaqqittut 

amerlatsikkiartorput, titartagaq 1 takujuk. Piffissammi pineqartumi Kalaallit 

Nunaanni aallussillutik ilinniaqqittut marloriaatinik amerlassuseqalerput. 

2014-ip naanerani ilinniaqqittut 1.294-iuput, taakkunanit 802-t nunatsinni 

ilinniarfinni ilinniartuullutik.  

Kalaallit Nunaata avataani ilinniaqqittut amerlanerit Nunani Avannarlerni 

ilinniaqqittuupput, ilaalli Amerika Avannarlermi Asiamiluunniit 

ilinniaqqillutik.  

 

Titartagaq 1. Kalaallit Nunaanni avataanilu 2004-p naalerneraniit 2014-
ip naalerneranut ilinniaqqittut  

 
Najoqqutaq: Naatsorsueqqissaartarfik – Kisitsisaataasivik takujuk (http://bank.stat.gl/UNKISC11B). 

 

http://bank.stat.gl/UNKISC11B

Kalaallit Nunaanni aallussillutik ilinniartut amerliartorput. 2014-ip naanerani 

Kalaallit Nunaanni ilinniartut 62 pct.-iupput, 2004-p naanerani aallussillutik 

ilinniartut 56 pct.-iusimasut.   

 

Titartakkami 2-mi takutinneqarpoq Kalaallit Nunaanni avaataanilu 2014-ip 

naanerani aallussillutik ilinniaqqittut amerlassusaat. Professionsbacheloritut 

ilinniarnerit ilanngunnagit Kalaallit Nunaanni avataanilu ilinniartut 

amerlassusaat amerlaqatigiippajaarput.  

 

Titartagaq 2. 2014-imi Kalaallit Nunaanni avataanilu ilinniaqqinnernik 
ingerlatsisut amerlassusaat qaffasissutsinut immikkoortillugit 

 
Nassuiaat: Kandidatimut professionsdandidati ilagaavoq. 
Najoqqutaq: Naatsorsueqqissaartarfik – Kisitsisaataasivik takujuk (http://bank.stat.gl/UDKISC11B). 

 

Kalaallit Nunaani avataanilu ilinniaqqinneq akunnattumik sivisussusilik inger-

lanneqarnerpaavoq. 2014-ip naanerani Kalaallit Nunaani ilinniagaqartut 81 

pct.-ii professionsbachelorimik bacheloritulluunniit aallussillutik 

ilinniartuupput. 2014-ip naanerani Kalaallit Nunaata avataani ilinniartut 70 

pct.-ii professionsbachelorimik bacheloritulluunniit aallussillutik 

ilinniartuupput.  

 

Nalinginnaasumik inuussutissarsiutinik ilinniaqqinnerit naatsut ukiunik 

marlunnik sivisussuseqartarput. Inuussutissarsiutinik ilinniaqqinnerit 

tassasinnaapput akademiøkonomisut, tandteknikerisut aamma nutserisutut 

ilaatigullu eqaarsaarnermut illulerinermullu ilinniartitsisutut ilinniaqqinnerit.  

Bachelor tassaavoq ilinniakkamik qaffasissumik taaguut (akademisk grad), 

nalinginnaasumik ukiuni pingasuni universitetimi ingerlanneqartussaq. 

Professionsbacheloritut ilinniarneq bachelorimit immikkoorutigaa teori 

praksisilu ataqatigiissitaammata ilinniarnermullu atatillugu 

suliffimmiinnermik aqqusaagassartaqarluni. Ilinniarneq ilinniagaanngilaq 

qaffasissoq nalinginnaasumillu ukiuni pingasut affarlu sisamallu angullugit 

ingerlanneqartarpoq. Professionsbacheloritut ilinniarneq meeqqat atuarfianni 

ilinniartitsisussatut, diplomingeniørissatut, pædagogissatut 

peqqissaasussatulluunniit ilinniarnerusarpoq.  

 

  

http://bank.stat.gl/UDKISC11B

Titartakkap 3-p takutippaa 2014-ip naanerani ilinniakkat ingerlatallu 

qaffasissusaat apeqqutaatinnagu ilinniartut amerlassusaat.  

 

Titartagaq 3. 2014-ip naanerani Kalaallit Nunaanni avataanilu 
ilinniaqqittut amerlassusaat ilinniakkat suunerinut immikkoortillugit  

Najoqqutaq: Naatsorsueqqissaartarfik – Kisitsisaataasivik takujuk (http://bank.stat.gl/UDKISC11B). 

 

Kalaallit Nunaani ilinniartut 50 pct.-ii 2014-ip naanerani ”peqqissuseq 

atugarissaarneq” ”ilinniarneq”-lu ilinniarsimavaat. Ilinniakkat taakku 

peqqissaanermut meeqqanillu ilinniartitsinermut tunngapput. Kalaallit 

Nunaata avataani ilinniakkat ingeniøritut ilisimatusarneq, nioqqutissiorneq 

sanaartornerlu ilinniarneqarnerpaapput. Taakku diplomingeniørinngornianit 

Arktisk Teknologi-nngornianillu ilinniarneqartarput.   

Ilinniakkanik naammassinninnerit kinguariartut  

Tabelimi 1-imi takuneqarsinnaavoq 2004-miit 2014-imut ilinniaqqittut 

amerlassusaat aallartitsinernut, ingerlatsinernut, unititsinernut ilinniakkanillu 

naammassinninnernut immikkoortillugit.   

 

  

http://bank.stat.gl/UDKISC11B

Tabeli 1. 2004-miit 2014-imut ilinniaqqittut amerlassusaat, ilinniakkap 
suuneranut, ilinniarnerup ingerlaneranut ukiunullu immikkoortillugit  

 2004 2006 2008 2010 2012 2014 

Inuussutissarsiutinik ilinniaqqinneq 

naatsoq       
Aallartittut . . . . . . . . . . . . . . . . . . . . . . . . . . . . . . . . .   48 60 84 76 82 113 
Ingerlasut . . . . . . . . . . . . . . . . . . . . . . . . . . . . . . . . . .   76 95 106 101 89 171 
Unittut . . . . . . . . . . . . . . . . . . . . . . . . . . . . . . . . . . . .   33 29 40 44 50 47 
Naammassisut . . . . . . . . . . . . . . . . . . . . . . . . . . . . .   36 15 26 42 44 26 

Bachelori       
Aallartittut . . . . . . . . . . . . . . . . . . . . . . . . . . . . . . . . .   72 89 94 137 152 136 
Ingerlasut . . . . . . . . . . . . . . . . . . . . . . . . . . . . . . . . . .   161 212 226 293 299 315 
Unittut . . . . . . . . . . . . . . . . . . . . . . . . . . . . . . . . . . . .   41 36 61 64 103 83 
Naammassisut . . . . . . . . . . . . . . . . . . . . . . . . . . . . .   21 24 20 39 41 40 

Professionsbachelori       
Aallartittut . . . . . . . . . . . . . . . . . . . . . . . . . . . . . . . . .   164 176 201 241 270 287 
Ingerlasut . . . . . . . . . . . . . . . . . . . . . . . . . . . . . . . . . .   361 414 441 519 658 674 
Unittut . . . . . . . . . . . . . . . . . . . . . . . . . . . . . . . . . . . .   85 80 85 94 101 127 
Naammassisut . . . . . . . . . . . . . . . . . . . . . . . . . . . . .   71 63 82 79 98 106 

Kandidati       

Aallartittut . . . . . . . . . . . . . . . . . . . . . . . . . . . . . . . . .   34 29 25 45 38 46 
Ingerlasut . . . . . . . . . . . . . . . . . . . . . . . . . . . . . . . . . .   105 94 101 103 112 133 
Unittut . . . . . . . . . . . . . . . . . . . . . . . . . . . . . . . . . . . .   20 9 9 6 18 9 
Naammassisut . . . . . . . . . . . . . . . . . . . . . . . . . . . . .   28 21 22 31 27 24 

Professionskandidati       
Aallartittut . . . . . . . . . . . . . . . . . . . . . . . . . . . . . . . . .   - - - - - - 
Ingerlasut . . . . . . . . . . . . . . . . . . . . . . . . . . . . . . . . . .   - - - - 1 1 
Unittut . . . . . . . . . . . . . . . . . . . . . . . . . . . . . . . . . . . .   - - - - - - 

Naammassisut . . . . . . . . . . . . . . . . . . . . . . . . . . . . .   - - - - - - 

Malugiuk: Naatsorsukkat tamarmik ”ukiup naalernerani” naatsorsugaapput, inuk ataaseq immikkoortuni arlalinni 
nalunaarsimasinnaasarpoq soorlu ukiumi tassani ilinniakkamik aallartitsisutut. Taamatuttaaq inuk ataaseq aallartittutut 
unittutullu nalunaarsimasinnaasarpoq, pineqartoq ilinniakkanut marluusunut ukiup ingerlanerani ataatsimik 
arlalinnilluunniit ilinniakkanik ingerlatsisimaguni.  

Najoqqutaq: Naatsorsueqqissaartarfik – Kisitsisaataasivik (http://bank.stat.gl/UDKISC11A, http://bank.stat.gl/UDKISC11B, 
http://bank.stat.gl/UDKISC11C aamma http://bank.stat.gl/UDKISC11D). 

 

2014-imi 196-t ilinniaqqittut naammassipput ukiut marluk siornatigut 

naammassisisut 210-upput.  

 

Titartagaq 4. 2004-miit 2014-imut ilinniaqqillutik naammassisut 

 
Najoqqutaq: Naatsorsueqqissaartarfik – Kisitsisaataasivik takujuk (http://bank.stat.gl/UDKISC11D). 

 

http://bank.stat.gl/UDKISC11A
http://bank.stat.gl/UDKISC11B
http://bank.stat.gl/UDKISC11C
http://bank.stat.gl/UDKISC11D
http://bank.stat.gl/UDKISC11D

Inuussutissarsiutinik ilinniaqqinneq ilinniakkani naatsuni allanngorneq 

annertunerpaavoq, tassani soraarummeertut amerlassusaat 

affaannanngormata. 2014-imi professionsbacheloritut ilinniarluni 

naammassisut amerlanerpaapput, soraarummeertut 54 pct.-erimmatigit.  

2014-imi ilinniaqqinnerni soraarummeertut 60 pct.-ingajaat Kalaallit 

Nunaanni ilinniarfinneersuupput.  

Periuseq  

Kalaallit Nunaanni Naatsorsueqqissaartarfik siunissaq isigalugu 

ilinniartitaaneq pillugu kisitsisit atorlugit nassuiaasiaq UNESCO-p nunat 

assigiinngitsut akornanni malittassiaa ISCED2011 kisiat malillugu 

naatsorsuineq ingerlakkusuppaa. Malitassiap tamassuma ilinniaqqinnernut 

naatsunut, akunnattunut takisuunullu immikkoortitsineq 

ajornarunnaarsippaa. 

Saqqummersitap matuma siornatigut Kalaallit Nunaanni 

Naatsorsueqqissaartarfik ilinniarneq pillugu kisitsisit atorlugit 

nassuiaasiorneq misissoqqissimavaa. Siunissami ukiut kingulliit kisitsisaat 

kisitsisaagallassapput, kisitsisilli siusinnerusumeertut inaarutaallutik. 

Tamaaliortoqarpoq siunissami ilinniarneq pillugu kisitsisit atorlugit 

nassuiaasiornerit assigiiaarnerunissaat siunertaralugu, tassungalu atatillugu 

ilinniarnernik nalunaarsuinermi allanngornerit kingusinnerusumi pisut 

eqqumaffigerusullugit. Taamaattumik saqqummersitami matumani 

kisitsisaasut 2012-imiit 2014-imut kisitsisaagallartuupput.   

 

Nalunaarsuutit 

Ilinniarneq pillugu kisitsisitigut paasissutissat Ilinniagaqarnersiuteqartitsiviup 

(USF) allaffissornikkut nalunaarsuusiai tunngavigalugit suliaavoq. 

Naatsorsueqqissaartarfiup nalunaarsuutinik katiterilinnginnerani USF-mi 

tunngavilersugaalluartumik arlalitsigut misiligaasoqarpoq, misissuisoqarluni 

malittuanillu suliarinnittoqarluni. 

Tamatumunnga nassuiaasiaq www.stat.gl iserfigalugu Ilinniartitaaneq pillugu 

allaaserisani nassaarineqarsinnaavoq. Saqqummiussaq kingulleq ammaruk 

malittuanillu Periaaseq. Nassuiaasiaq qulequtsigaavoq: ”Validering af 

uddannelsesdata fra USF.pdf”. 

 

Immikkoortortani naatsorsuineq 

Ilinniarneq pillugu kisitsisitigut paasissutissiornermi Ilinniarnerup 

ingerlarnganut tunngasoq naatsorsorneqartarpoq. 

Ilinniakkamik ingerlatsineq tassaavoq inuk ilinniakkamik ingerlatsisoq. 

Ilinniakkamik ingerlatsineq inuillu ingerlatsisut assigiilluinnarneq ajorput. 

Assersuutitut ilinniartoq ilinniakkamik aallartitsisinnaasarpoq, tamanna 

unitsissinnaasarpaa ilinniakkamillu allamik aallartitseqqissinnaasarluni, 

taamatut pisut tamarmik ukiup naatsorsuiffiup ingerlanerani pisinnaasarput. 

Ilinniartut ilinniakkanik ataasiakkaanik ingerlatsisutut naatsorsugaanerini 

ataasiakkaani ilinniarnerup ingerlanera inullu pineqartoq ataqatiginnerat 

takuneqarsinnaasarpoq. Naatsorsuineq tamanna pisarpoq ukiup naanerani, 

ilinniakkamik ataatsimi taamaallaat ingerlatsineq atugaasarpoq 

 

Ilinniarneq pillugu kisitsisitigut paasissutissat ukiumut naatsorsukkanik 

imaqartarpoq. Qaammatisiutit ukiuat malillugu pisarpoq imaattarlunilu 

ilinniakkat ingerlatat ukiup ingerlanerani ingerlanneqartut kisinneqartarlutik, 

ilanngunneqarnerlu ajorput – soorlu ilinniartunut ilinniakkamik 

ingerlatsisunut – taakku ukiup naanerani ataasiaannartumik 

naatsorsugaasarput. 

 

ISCED2011 

http://www.stat.gl/

UNESCO-p ISCED2011-lu pitsaassusissanik aalajangersagaat malillugit 

Kalaallit Nunaat Nunarsuarmi immikkoortortani siulliulluni ilinniarnernik 

naatsorsuinissamik pilersitsisinnaalerpoq. Ineriartortitsinermi suliaq Kalaallit 

Nunaanni Naatsorsueqqissaartarfik Ilinniarnermut, Ilageeqarnermut, 

Piorsarsimanermut Naligiissitaanermullu Pisortaqarfik (IIKNN) 

suleqatigiinnerisigut piviusunngortinneqarpoq. 

 

Taaguutit 

Kalaallit Nunaanni Naatsorsueqqissaartarfik ilinniarneq pillugu taaguutinik 

saqqummiivoq, taakkunatigut ajornarunnaarluni, ilinniakkat suut 

erseqqivissumik ilinniakkanut sammisuunersoq imaluunniit ISCED-mut 

atasuunersut, kiisalu nunatsinni imaluunniit ISCED-mut ilinniakkamut 

atasuunersoq. 

 

Taaguutit Excel atorlugu suliarineqarnikuupput www.stat.gl–mi 

Ilinniartitaaneq iserfigalugu nassaarineqarsinnaapput. Saqqummersitaq 

kingulleq tooruk malittuanillu Periaaseq. Regnearke atsigaavoq: ” 

Nomenklatur med ISCED2011 Feb2015.xlsx ilanngullugit”. 

Taaguutit sumut atasuunerinut tulleriissaakkanut attuumassusilinnut aamma 

imaqarput. 

… Oplysninger foreligger ikke 
.. Oplysninger for usikre til at angives eller diskretionshensyn 
. Tal kan efter sagens natur ikke forekomme 
0 Mindre end halvdelen af den anvendte enhed 
- Nul 

